
1․ Իրավական ակտի անհրաժեշտությունը և ընթացիկ իրավիճակը․
ՀՀ պաշտպանության նախարարությանն է դիմել ՀՀ Տավուշի մարզպետը՝ Հայաստանի Հանրապետության պաշտպանության նախարարությանը ամրացված ՀՀ Տավուշի մարզ, Դիլիջան համայնք, ք․ Դիլիջան, Թբիլիսյան  խճուղի  8/8 հասցեում  գտնվող Հայաստանի Հանրապետության պաշտպանության նախարարության  հաշվեկշռում գտնվող տարածքը և շինությունը անժամկետ, անհատույց օգտագործման իրավունքով «Դիլիջանի թիվ 5 մանկապարտեզ» համայնքային ոչ առևտրային կազմակերպությանը ամրացնելու նպատակով։					
ՀՀ Տավուշի մարզի Դիլիջանի համայնքապետարանի զարգացման ծրագրերում կարևոր տեղ է հատկացված նախադպրոցական տարիքի երեխաների կրթությանն ու զարգացմանը և որ ներկայացված տեղեկատվության համաձայն մասնաշենքն ամբողջությամբ օգտագործվում է նախադպրոցական կրթություն կազմակերպելու նպատակով, ինչպես նաև նախատեսվում է սուբվենցիոն ծրագրերի շրջանակներում իրականացնել տարածքի և շինության բարեկարգման, հիմնանորոգման ու վերազինման աշխատանքներ։
Հաշվի առնելով վերոգրյալը՝ մշակվել է «Անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագիծը, որով առաջարկվում է «Հայաստանի Հանրապետության պաշտպանության նախարարությանը ամրացված ՀՀ Տավուշի մարզ, Դիլիջան համայնք, քաղաք Դիլիջան,  Թբիլիսյան  խճուղի  8/8 հասցեում գտնվող Հայաստանի Հանրապետության պաշտպանության նախարարության  հաշվեկշռում  գտնվող 297,8քմ տարածքը՝ 2035255 ՀՀ դրամ կադաստրային արժեքով և 146,75 քառ. մետր մակերեսով  շինությունը ՝ 9811606 ՀՀ դրամ կադաստրային արժեքով՝ անժամկետ, անհատույց օգտագործման իրավունքով ամրացնել «Դիլիջանի թիվ 5 մանկապարտեզ» համայնքային ոչ առևտրային կազմակերպությանը։
2. Կարգավորման նպատակը, ակնկալվող արդյունքը.
Սույն նախագծի ընդունման արդյունքում ակնկալվում է «Հայաստանի Հանրապետության պաշտպանության նախարարությանը ամրացված ՀՀ Տավուշի մարզ, Դիլիջան համայնք, քաղաք Դիլիջան,  Թբիլիսյան  խճուղի  8/8 հասցեում գտնվող Հայաստանի Հանրապետության պաշտպանության նախարարության  հաշվեկշռում  գտնվող 297,8քմ տարածքը և 146,75 քառ. մետր մակերեսով  շինությունը անժամկետ, անհատույց օգտագործման իրավունքով ամրացնել «Դիլիջանի թիվ 5 մանկապարտեզ» համայնքային ոչ առևտրային կազմակերպությանը։
3․ Նախագծի մշակման գործընթացում ներգրավված ինստիտուտները և անձինք․
      	Նախագիծը մշակվել է Հայաստանի Հանրապետության Տավուշի մարզպետարանի կողմից:
4․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
	Նախագիծը չի բխում ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված միջոցառումների ծրագրի պահանջներից։
        5․ Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Սույն որոշման ընդունման կապակցությամբ Հայաստանի Հանրապետության գործող իրավական ակտերում փոփոխություններ և/կամ լրացումներ կատարելու, ինչպես նաև նոր իրավական ակտերի ընդունման անհրաժեշտություն չի առաջանում:
         6․ Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
Սույն որոշման ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:


